
Kristín Sverrisdóttir: Yngsta og miðstig Mýrarhúsaskóla, Grunnskóla Seltjarnarness.  
 

Nemendur Mýrarhúsaskóla voru alls 329 í 1.-6. bekk í 17 bekkjardeildum. Náms- og 

starfsráðgjafi hafði afskipti af 135 börnum ýmist í formi viðtala eða ýmis konar aðstoðar og var 

það um 41% nemenda. Það er svipað hlutfall og undanfarin ár. Upplýsingar um fjölda viðtala 

við nemendur og foreldra, skiptingu eftir kyni, hver vísaði nemenda til námsráðgjafa og 

ástæður komu má sjá hér að neðan, ásamt dreifingu viðtala yfir skólaárið. 

 

 

Heildarfjöldi skráðra viðtala við nemendur og foreldra voru 512.  

 

 

 

 

 

 

 

Viðtöl við drengi eru aðeins fleiri eins og áður en viðtölum fjölgar eftir því sem nemendur 

eldast. Fleiri mæður voru í samskiptum við námsráðgjafa vegna barna sinna en feður. 

Eins og áður vógu samskiptamálin þyngst á vogarskálinni og eftirfylgdin en hún er afar 

mikilvæg. Skráð eineltismál í Mýrarhúsaskóla voru sex. Unnið var samkvæmt eineltisáætlun 

skólans en nauðsynlegt varð að aðlaga hana í nokkrum málum. Það tókst að stöðva flest 

þessara mála en eitt þarf að vinna áfram með á næsta skólaári. Síðan voru það mál sem 

tengdust líðan og heilsu nemenda auk hegðunar og námstuðnings.  

Á þessari mynd sést greinilega að mun fleiri viðtöl eru á seinni hluta skólaársins og er það að mörgu 

leyti eðlilegt en á þessum tíma jókst álagið mikið m.a. vegna þess að það vantaði starfsmann í 

stjórnendahópinn en vinnan fór ekki. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Námsráðgjafi var með 587 viðtöl og ráðgjöf til kennara og starfsmanna skólans. Í ár voru nokkrir nýir 

kennarar sem fengu ráðgjöf og handleiðslu sem náms- og starfsráðgjafi sá um að hlut og er mikilvæg 

fyrir þá. Samvinna við starfsfólk er mjög nauðsynleg svo árangur náist í mörgum málum fyrir 

skólasamfélagið í heild. 

Hluti af vinnu náms- og starfsráðgjafa er fræðsla um ýmis málefni fyrir hópa og bekki. Forvarnir gegn 

ofbeldi var í 1. bekk undir heitinu „Líkami minn“ ásamt skólahjúkrunarfræðingi, í 2. bekk fengum við 

brúðusýninguna „Krakkarnir í hverfinu“ og í 3. bekk var teiknimyndin „Leyndarmálið“  sýnd. Verkefnið 

„Jól í skókassa“ var kynnt í 2.-6. bekk. Lífsleiknikennsla (10 tímar) var í 5. bekk um samskipti í leik og 

starfi. Námstækni var kennd í 4., 5. og 6. bekk, starf náms-og starfsráðagjafa kynnt í 3. bekk og 

félagsfærni námskeið fyrir einn 4.bekk. Einnig var fræðsla um einelti á miðstigi. 

Samstarf er nauðsynlegt í starfi náms-og starfsráðgjafa og skráðir fundir voru alls 108 á 

starfsárinu sem er svipað og undanfarið ár. Flestir fundir eru með kennurum. 

 

Önnur verkefni 

 Tengslakannanir voru gerðar í mörgum bekkjum í ár. 

 Könnun á líðan í öllum árgöngum. 

 Rýniviðtöl við nemendur í 2. og 4. bekk ásamt Fjólu Höskuldsdóttur deildarstjóra vegna 
könnunnar á líðan á haust- og vorönn. 

 Kennaranemar sem voru í æfingakennslu fengu fræðslu um starf náms- og 
starfsráðgjafa á þessu skólastigi. 

 Aðstoð við próftöku í september, janúar og maí. 

 Regluleg frímínútagæsla allt skólaárið. 

 Umsjón með „jól í skókassa“-verkefninu. 

 

Hér lýkur meginhluta skýrslu náms-og starfsráðgjafa í Mýrarhúsaskóla og við tekur umfjöllun 

um Valhúsaskóla.  

Í lokin er gerð grein fyrir sameiginlegum verkefnum beggja námsráðgjafa. 

 Stella Ólafsdóttir: 7. -10. bekkur, Valhúsaskóli. 

 

Nemendur voru 197 talsins í 10. bekkjardeildum. Náms- og starfsráðgjafi hafði afskipti af 

nemendum í 155 skipti ýmist í formi viðtala eða ýmis konar aðstoðar. Upplýsingar um fjölda 

viðtala við nemendur og foreldra, skiptingu eftir kyni, hver vísaði nemandanum til 

námsráðgjafa og ástæður komu, má sjá hér að neðan, ásamt dreifingu viðtala yfir skólaárið.  

 

 

 

Fjöldi drengja og stúlkna var nokkuð svipaður, þó voru fleiri stúlkur sem leituðu til 

námsráðgjafa. Það kann að skýrast vegna þeirra verkefna sem einna oftast bárust á borð 

námsráðgjafa, andleg vanlíðan og samskiptamál. Þetta árið voru fleiri mæður í samskiptum við 

námsráðgjafa en feður vegna barna sinna. 

Skráð voru 155 viðtöl, en ætla má að þau séu fleiri þar sem stundum gafst ekki tími til þess að 

skrá komu nemanda eða viðtalið fór fram annars staðar en á skrifstofu námsráðgjafa, eða með 

öðrum óformlegum hætti. Því eru þessar tölur eru varlega áætlaðar. Flestar skráningar eru 

vegna heilsu/líðan (59). Í þennan flokk falla viðtöl sem varða andlega vanlíðan nemenda. Flest 

viðtöl sem tekin voru við nemendur varða líðan nemenda á einhvern hátt, en í þessu tilfelli er 

ekki beint um kvíða eða greindan sálrænan vanda. Í mörgum tilfellum hefði verið hægt að skrá 

viðtöl undir fleiri en einn flokk. Því rétt er að taka fram að fleiri en ein ástæða getur verið fyrir 

komu nemanda til námsráðgjafa og gefur þessi niðurstaða aðeins til kynna toppinn á 

ísjakanum.  

 

Komur til námsráðgjafa voru flestar í upphafi og lok skólaárs. Mest bar á komum í apríl vegna 

framhaldsskóla og öflun upplýsinga um innritun í Menntagátt.  

Í upphafi haustannar fengu allir árgangar kynningu á starfi námsráðgjafa, þar sem nemendur 

fengu kynningu á þeim helstu úrræðum sem námsráðgjafi hefur uppá að bjóða. Á haustönn 

héldu námsráðgjafi og deildarstjóri samskiptanámskeið fyrir allar stúlkur í 8. bekk. 

Námsráðgjafi fræddi nemendur í 7. bekk um samskipti og 6. bekk Mýrarhúsaskóla um 

skólaskiptin þegar þau færast yfir í Valhúsaskóla. Önnur fræðsluerindi voru um próftöku, 

prófkvíða, starfsfræðslu og framhaldsskólann. Námsráðgjafar í Hagaskóla og Valhúsaskóla 

undirbjuggu stóra framhaldsskólakynningu sem haldin var í janúar í húsakynnum Valhúsaskóla 

fyrir nemendur í 10. bekk á Seltjarnarnesi og Vesturbæ, góð mæting frá báðum skólum. Í maí 

fylgdi námsráðgjafi stúlkum í 9. bekk á Stelpur og tækni, sem var afar áhugaverður og 

lærdómsríkur viðburður haldinn af Háskólanum í Reykjavík ofl. 

Önnur verkefni: 

 Einstaklingsviðtöl við alla nemendur í 7. bekk um líðan.  

 Aðstoð við próftöku í lokaprófum í maí. 

 Lestrarprófun í september og maí. 

 Umsjón valgreinar í félagsfærni ásamt Jóhönnu Ó. Ásgerðardóttur þroskaþjálfa á haust- 
og vorönn. 

 

 

Samvinnuverkefni námsráðgjafa á skólaárinu 

Námsráðgjafar beggja skólastiga hafa átt í miklu samstarfi í þeim verkefnum sem viðkemur 

báðum skólastigum. Það hefur komið sér vel að hafa samráð um þau mál sem upp koma í 

skólastarfinu. Unnið var sameiginlega að því að undirbúa 6. bekk undir flutning í Valhúsaskóla 

og heimsóknir 6. bekkinga til 9. bekkinga, svokallaðir vinabekkir.  

 

Er það von okkar að upplýsingar í þessari skýrslu gefi nokkuð skýra mynd af starfinu og 

verkefnum vetrarins góð skil. 

 

 

 

 

 

 

Seltjarnarnesi, 14. júní 2018 

 

 

 

_______________________________                 _______________________________ 

Kristín Sverrisdóttir, Mýrarhúsaskóla         Stella Ólafsdóttir, Valhúsaskóla 

 

 

 

 


